
Татарстан Республикасы Министрлар 

Кабинетының 2017 ел, 22 июль, 515 нче 

карары белән расланган Татарстан 

Республикасында кече һәм урта 

эшмәкәрлекне үстерүгә булышлык күрсәтү, 

эшмәкәрлек мәнфәгатьләрен яклау һәм 

эшмәкәрлек эшчәнлеген популярлаштыру 

максатларында коммерциячел булмаган 

оешмаларга инвестицион климатны 

яхшрытуга, инвестицияләр җәлеп итүгә һәм 

халыкара элемтәләрне үстерүгә 

юнәлдерелгән форумнар, күргәзмәләр, 

конгресслар, конференцияләр, җыеннар, 

семинарлар, стратегик сессияләр, «түгәрәк 

өстәлләр», шулай ук комиссия 

утырышларында катнашу, оештыру һәм 

үткәрү белән бәйле чыгымнарын каплауга 

Татарстан Республикасы бюджетыннан 

субсидияләр бирү тәртибенә үзгәрешләр 

кертү турында  

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан 

Республикасында кече һәм урта эшмәкәрлекне үстерүгә булышлык күрсәтү, 

эшмәкәрлек мәнфәгатьләрен яклау һәм эшмәкәрлек эшчәнлеген популярлаштыру 

максатларында коммерциячел булмаган оешмаларга инвестицион климатны 

яхшрытуга, инвестицияләр җәлеп итүгә һәм халыкара элемтәләрне үстерүгә 

юнәлдерелгән форумнар, күргәзмәләр, конгресслар, конференцияләр, җыеннар, 

семинарлар, стратегик сессияләр, «түгәрәк өстәлләр», шулай ук комиссия 

утырышларында катнашу, оештыру һәм үткәрү белән бәйле чыгымнарын каплауга 

Татарстан Республикасы бюджетыннан субсидияләр бирү тәртибен раслау турында» 

2017 ел, 22 июль, 515 нче карары белән (Татарстан Республикасы Министрлар 

Кабинетының 2018 ел, 10 сентябрь, 764 нче; 2019 ел, 28 август, 722 нче; 2020 ел,  

28 август, 754 нче; 2021 ел, 31 май, 415 нче; 2022 ел, 30 июль, 737 нче; 2022 ел,  

4 ноябрь, 1172 нче карарлары белән кертелгән үзгәрешләрне исәпкә алып) расланган 

Татарстан Республикасында кече һәм урта эшмәкәрлекне үстерүгә булышлык 

күрсәтү, эшмәкәрлек мәнфәгатьләрен яклау һәм эшмәкәрлек эшчәнлеген 

популярлаштыру максатларында коммерциячел булмаган оешмаларга инвестицион 

климатны яхшрытуга, инвестицияләр җәлеп итүгә һәм халыкара элемтәләрне 

үстерүгә юнәлдерелгән форумнар, күргәзмәләр, конгресслар, конференцияләр, 

җыеннар, семинарлар, стратегик сессияләр, «түгәрәк өстәлләр», шулай ук комиссия 

утырышларында катнашу, оештыру һәм үткәрү белән бәйле чыгымнарын каплауга 

Татарстан Республикасы бюджетыннан субсидияләр бирү тәртибенә түбәндәге 

үзгәрешләрне кертергә: 

1.3 пунктның җиденче абзацында татар текстында «полиграфия һәм нәшрият 

хезмәтләре өчен» сүзләре алдына «презентация материалларын әзерләү хезмәтләре,» 

сүзләрен өстәргә; 

2.1 пунктның бишенче абзацын түбәндәге редакциядә бәян итәргә: 

«чит ил, шул исәптән теркәлү урыны Россия Федерациясе Финанс 

министрлыгы тарафыннан раслана торган, Россия Федерациясендә активларга 

арадаш (офшор) ия булу өчен файдаланыла торган дәүләтләр һәм территорияләр (алга 

таба – офшор компанияләре) исемлегенә кертелгән дәүләт яки территория булган 

юридик зат, шулай ук устав (җыелма) капиталында офшор компанияләренең 

турыдан-туры яки турыдан-туры булмаган (өченче затлар аша) катнашу өлеше 

барысы бергә 25 проценттан арткан Россия юридик заты (әгәр Россия Федерациясе 

законында башкасы каралмаса) булып тормый. Офшор компанияләренең Россия 

юридик затлары капиталында катнашу өлешен исәпләп чыгарганда акцияләре Россия 

Федерациясендәге оештырылган торгларда әйләнештә йөри торган гавами (шул 

исәптән халыкара компания статусы булган) акционерлык җәмгыятьләре 

капиталында офшор компанияләренең турыдан-туры һәм (яки) турыдан-туры 

булмаган катнашуы, шулай ук мондый офшор компанияләренең башка Россия 

юридик затлары капиталында әлеге гавами акционерлык җәмгыятьләре капиталында 

катнашып тормышка ашырылган турыдан-туры булмаган катнашуы исәпкә 

алынмый;»; 

3.2 пунктның өченче абзацын түбәндәге редакциядә бәян итәргә: 

«салым органы тарафыннан сайлап алуны үткәрү турында белдерү игълан 

ителгән айга кадәр килгән айның беренче көне хәленә карата Россия Федераль салым 

хезмәтенең «Салым түләүченең (җыем түләүче, иминият кертемнәрен түләүче, салым 

агентының) салымнар, җыемнар, иминият кертемнәре, пенялар, штрафлар, 

процентлар түләү буенча бурычларын үтәве турындагы белешмә кәгазе формасын, 

аны тутыру тәртибен һәм аны электрон формада тапшыру форматын раслау хакында» 

2022 елның 23 ноябрендәге ЕД-7-8/1123@ номерлы боерыгы белән расланган форма 

буенча салым түләүченең (җыем түләүче, иминият кертемнәрен түләүче, салым 

агентының) салымнар, җыемнар, иминият кертемнәре, пенялар, штрафлар, 

процентлар түләү буенча бурычларын үтәве турында белешмә кәгазен;»; 

5.1 пунктның дүртенче абзацын түбәндәге редакциядә бәян итәргә: 

«субсидия күләме, каплау максаты белән субсидия бирелә торган чыгымнар 

юнәлеше, субсидия бирү тәмамлана торган төгәл дата һәм нәтиҗәсенең ахыргы 

күрсәткече (йомгакларның конкрет микъдари тасвирнамәсе), өстәмә хисаплылык 

бирү сроклары һәм формалары (кирәк булганда), коммерциягә карамаган оешманың 

үзенә карата Министрлык тарафыннан субсидия бирү тәртибен һәм шартларын 

үтәвен (шул исәптән субсидия бирү нәтиҗәләре күрсәткечләренә ирешү өлешендә), 

дәүләт финанс контроле органнары тарафыннан Россия Федерациясе Бюджет 

кодексының 2681 һәм 2692 статьялары нигезендә тикшерүне гамәлгә ашыруга 

ризалыгы;»;  

5.4 пунктта: 

икенче абзацта «(субсидиянең һәр 50 мең сумына кимендә бер экспонент)» 

сүзләрен төшереп калдырырга; 

өченче абзацта «(субсидиянең һәр 20 мең сумына программаны үткән кимендә 

бер физик зат һәм (яки) бер эшмәкәрлек субъекты)» сүзләрен төшереп калдырырга; 

дүртенче абзацта «(субсидиянең һәр 100 мең сумына кимендә бер катнашучы)» 

сүзләрен төшереп калдырырга. 

 

 

 

Татарстан Республикасы 

Премьер-министры                                                                                        А.В.Песошин 

https://login.consultant.ru/link/?req=doc&base=LAW&n=214672&dst=100017&field=134&date=17.01.2023
https://login.consultant.ru/link/?req=doc&base=LAW&n=402282&dst=3704&field=134&date=14.02.2023
https://login.consultant.ru/link/?req=doc&base=LAW&n=402282&dst=3704&field=134&date=14.02.2023
https://login.consultant.ru/link/?req=doc&base=LAW&n=402282&dst=3722&field=134&date=14.02.2023

